
KIRISH 

Respublikamizda bugungi kunda paxta xomashyosini yetishtirish va uni qayta ishlash 

uchun klaster usul joriy etildi. Paxta tozalash korxonalari ham bugungi kunda ushbu klasterlar 

ichida joylashgan va zanjirning bir qismi hisoblanadi. Ushbu zanjirda paxta xomashyosini 

yetishtirishdan tortib to tayyor mahsulot bo’lganga qadar jarayonni o’z ichiga oladi. 2022-

2026 yillarga mo‘ljallangan yangi O‘zbekistonning taraqqiyot strategiyasida jumladan, 

«Milliy iqtisodiyot barqarorligini ta’minlash va yalpi ichki mahsulotda sanoat ulushini 

oshirishga qaratilgan sanoat siyosatini davom ettirib, sanoat mahsulotlarini ishlab chiqarish 

hajmini 1,4 baravarga oshirish» bo‘yicha vazifalari belgilangan [1]. Ushbu belgilangan 

vazifalarni amalga oshirishda paxta xomashyosini sifat ko’rsatkichlarini buzmasdan tayyor 

mahsulotgacha yetib kelish ko’zda tutilgan.  

Namuna va yondashuv. Paxta pishib tayyor bo’layotgan paytda g’o’zadagi barg va 

shoxchalar quriy boshlaydi, mo‘rt bo‘lib, oson sinib maydalanadi va ochilgan paxtaga 

qo‘shilib, uni ifloslantiradi [3]. Paxtani qo‘l bilan terganda uning ifloslanish darajasi asosan 

terimchining diqqatiga bog‘liq bo‘lsa, mashina bilan terishda esa g‘o‘za barglarini sun’iy 

to‘ktirish ishlarining o‘z vaqtida va sifatli o‘tkazilishiga bog‘liq bo‘ladi. Paxtada uchraydigan 

iflosliklar kelib chiqishi jihatidan organik va qattiq jismlarga bo‘linadi. Organik jismlarga 

g‘o‘za tupining qismlari barg, shoxchalar, chanoq pallalari, gul barglari va boshqa o‘simlik 

qismlari kiradi. Qattiq aralashmalarga tosh, qum, tuproq, kesak va hokazolar kiradi. Zero 

mashina bilan paxtani yig’ishtirishda bunday qattiq aralashmalarni ham paxtaga aralashib 

ketish extimoli yuqori hisoblanadi. Paxtada bo‘ladigan iflos aralashmalar o‘lchami jihatidan 

shartli ravishda ikki guruhga bo‘linadi: Mayda aralashmalar guruhiga o’lchamlari 8-10 mm li 

iflosliklar. Yirik aralashmalar guruhiga 10-mm dan katta iflosliklar kiradi. Iflos aralashmalar 

paxtaga ilashishi jihatidan passiv yoki inertli va aktiv xillarga bo‘linadi [4]. Passiv yoki inertli 

aralashmalar paxta pallalarining sirtida bo‘lib, yengil silkitganda paxtadan oson ajraladi. 

Aktiv aralashmalarni paxtadan ajralishi qiyin bo‘ladi. Aktiv aralashmalarni paxtadan ajratish 

uchun ularni avval passiv holatga keltirish kerak bo‘ladi. Shuning uchun paxta tozalash 

uskunalarini tanlashda aralashmalarning xarakteriga va ularning paxtaga qanday 

yopishganligini ko’rish kerak.  

  

 
1-rasm. Paxtani mayda iflosliklardan tozalash mashinalarining klassifikatsiyasi 

Paxtadan turli iflosliklarni ajratish uchun kerakli jihozlar turlarini tanlashda ularning 

fizik-mexanikaviy xususiyatlarini hisobga olish asosiy omildir. Paxtani iflosliklardan 

tozalash mashinalari qoziqchali barabanlar va arrachali barabanli seksiyalaridan iborat 

bo‘ladi. Mayda iflosliklar qoziqchali barabanlar bo’limida, yirik aralashmalar esa arrachali 

barabanli seksiyalarda tozalanadi [5,6]. Paxtani tozalash uskunalari ish unumdorligi va 

tozalash samaradorligi bilan baholanadi. Uskunaning tozalash samaradorligi uskunaga 

tushgan paxtadan ajratilgan aralashma massasining paxta massasiga nisbati bilan foiz 

hisobida aniqlanadi: 

  

 
 

bunda: C1, C2- paxtaning tozalashdan oldingi va tozalashdan keyingi ifloslik darajasi. 

Uskunalarning tozalash samaradorligiga ularning ish unumi, paxtaning namligi va iflosligi 

katta ta’sir qiladi. Uskunalarning ish unumdorligi ularning eng yuqori tozalash 

samaradorligiga moslab oshiriladi. Paxtaning namligi normal darajagacha kamaytirilganda 

tozalash samaradorligi ko‘payib, iflos aralashmalarni paxtadan ajralishi osonlashadi. Namligi 

normal darajadan yuqori bo‘lgan paxtani tozalaganda uskunalarning tozalash samaradorligi 

kamayishidan tashqari shu paxtanining tolasida qo‘shimcha nuqsonlar ham ko‘payadi. 

Paxtani iflosliklardan tozalash jihozlari alohida mavzu bo’lsa uni tozalash usullari esa 

alohida mavzu hisoblanadi.  

Paxtani tozalashning asosiy metodlari va usullari 

Zarba usuli: Paxta qoziqli barabanlar yordamida urilib, uning tarkibidagi qattiq va 

mayda zarralar ajratiladi. Bunda qoziqli barabanlar paxta tozalash zavodlarida paxta 

xomashyosini mayda iflosliklardan (yaproq parchalari, mayda shoxchalar, tuproq va 

changdan) tozalash uchun ishlatiladigan asosiy ishchi organ hisoblanadi. Ular paxtani urish, 

yumshatish va toʻrli yuzalar boʻylab harakatlantirish orqali yirik va mayda zarralarni ajratib 

beradi. 

  
2-rasm. Qoziqli barabanning umumiy ko’rinishi 

 Sudrash va ishqalash usuli: Tolalar orasidagi zarralarni to'rli sirtlar bo'ylab 

harakatlantirish orqali tozalash. Bu jarayonda paxta xomashyosi qoziqli barabanlar 

yordamida toʻrli sirt (kolosniklar) boʻylab sudrab oʻtiladi. Toʻqnashuv va ishqalanish 

natijasida tola orasidagi mayda iflosliklar (barg, poʻsloq, tuproq) ajralib, toʻr teshiklaridan 

pastga tushadi, tozalangan tola esa keyingi bosqichga oʻtadi. 

 

   
a) 

   
b) 

3-rasm to‘rli sirtning umumiy ko’rinishilari: a)-chizma ko’rinishi b) rasm ko’rinishi  

 

Aerodinamik usul:  Havo oqimi yordamida yengil iflosliklar va paxta bo'laklarini bir-

biridan ajratish. Bu usul paxta boʻlaklari va iflosliklarning aerodinamik xususiyatlari (havo 

qarshiligi va ogʻirligi) turlicha ekanligiga asoslanadi. Havo oqimi taʼsirida yengil paxta 

boʻlaklari va mayda iflosliklar quvur boʻylab harakatlanadi va maxsus ajratgich panjaralar 

(toʻrlar) orqali havodan hamda bir-biridan ajratib olinadi. 

Paxtani tozalash bosqichlari 

Paxta xomashyosi namligini kamaytirish uchun quritish bаrаbanlariga yuboriladi. 

Mayda iflosliklarni tozalash: Tuproq, qum va mayda xashak qoldiqlarini qoziqli 

barabanlar orqali o'tkazib tozalash. 

Yirik iflosliklarni tozalash: Poya bo'laklari, chigit va yirik aralashmalarni arrali yoki 

tishli silindrlar yordamida ajratib olish. 

Xulosa. Yuqoridagi taxlilardan ko’rishimiz mumkinki paxta turli usullarda tozalanadi. 

Bu usullarni qo’llab paxtani tozlash jarayonida tola sifatini buzilmasligiga ahamiyat berilishi 

kerak. Bundan keyingi tadqiqot ishimizni asosiy fokusini tola sifatini saqlagan holda 

zamonaviy robototexnik usullarni qo’llab, paxtani iflosliklardan tozalashga qaratish lozim.  

